RELACION

PËR
PROJEKTLIGJIN

“PËR ORGANIZIMIN DHE FUNKSIONIMIN E GRUPEVE VENDORE TË VEPRIMIT”


I. QËLLIMI I PROJEKTLIGJIT DHE OBJEKTIVAT QË SYNOHEN TË  
            ARRIHEN

Ky ligj ka për qëllim zbatimin e qasjes së BE-së për zhvillimin rural me pjesëmarrje (qasja LEADER) nëpërmjet përcaktimit të parakushteve, për krijimin dhe funksionimin e Grupeve Vendore të Veprimit (GVV) të cilët do të mundësojnë, përmes partneritetit lokal dhe metodës nga poshtë-lart, përfshirjen e komuniteteve lokale në identifikimin dhe zbatimin e strategjive të zhvillimit të udhëhequra nga komuniteti në varësi të nevojave të tyre, marrjen e vendimeve për alokimin e burimeve të tyre financiare dhe menaxhimin e tyre bazuar në zhvillimin e qëndrueshëm, sigurimin e një mjedisi për investimet në zonat rurale nga vetë komuniteti, ngritjen e kapaciteteve vendore, si dhe zbatimin e strategjive lokale të zhvillimit përmes projekteve lokale.

Gjithashtu ky ligj përcakton parimet bazë, standardet, përgjegjësitë, dhe proceset për organizimin dhe funksionimin e Grupeve Vendore të Veprimit, dhe hartimin dhe zbatimin e strategjive të zhvillimit të udhëhequra nga komuniteti, në harmoni me Politikat e Zhvillimit Bujqësor dhe Rural.

Me miratimin e këtij projektligji, përcaktohet baza për krijimin e GVV-ve dhe fillimin e zbatimit të programit të BE-së IPARD II, për mbështetjen e GVV-ve dhe financimin e Strategjive Lokale të Zhvillimit.



II.     VLERËSIMI I PROJEKTAKTIT NË RAPORT ME PROGRAMIN POLITIK TË  
KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektligj është në përputhje dhe në zbatim të Programit Politik të Qeverisë në fushën e zhvillimit rural dhe Strategjisë Ndërsektoriale për Zhvillimin Rural dhe Bujqësor miratuar me VKM,  Nr.709, datë 29.10.2014.  Projektligji është parashikuar në Programin e Përgjithshëm Analitik të Akteve që do të miratohen nga Këshilli i Ministrave për vitin 2021.


III.  ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Krijimi i Grupeve Vendore të Veprimit do të mundësojë, përmes partneritetit lokal dhe metodës nga poshtë-lart, përfshirjen e komuniteteve lokale në identifikimin dhe zbatimin e strategjive të zhvillimit të udhëhequra nga komuniteti në varësi të nevojave të tyre dhe marrjen e vendimeve për alokimin e burimeve të tyre financiare, gjithashtu do të mundësojë edhe menaxhimin e tyre, bazuar në zhvillimin e qëndrueshëm.

Nëpërmjet këtij ligji do të përcaktohen parimet, kriteret, përgjegjësitë, organizimi dhe funksionimi i këtyre grupeve vendore të veprimit, të cilat krijohen nga aktorët e përcaktuar në këtë ligj dhe vetëm në një zonë LEADER, sipas kufijve të përcaktuar, që duhet të jenë të pandërprerë gjeografikisht dhe të mbulojnë një territor rural me popullsi 10 000 - 150 000 banorë.

Ky ligj vendos edhe kuadrin rregullator për funksionimin e GVV-ve me pjesmarrjen e njësive të vetëqeverisjes vendore bashkive ose qarqeve dhe aktorëve të tjerë lokalë, duke lejuar aktivizimin e burimeve dhe institucioneve vendore për një zhvillim rural të qëndrueshëm dhe me pjesëmarrje, si dhe duke mbyllur hapësirat për abuzime nga shoqata apo projekte të cilat nuk respektojnë parimet dhe kriteret e përcaktuara.     


IV.  VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektligji është në përputhje të plotë me Kushtetutën e Republikës së Shqipërisë dhe legjislacionin vendas, si dhe me legjislacionin e BE-së (EU Regulation 1305/2013 dhe EU Regulation 1303/2013). 

 
V. VLERËSIMI I SHKALLËS SË PËRAFRIMIT ME ACQUIS TË BE (PËR PROJEKTAKET NORMATIVE)

Legjislacioni evropian në lidhje me menaxhimin e fondeve strukturore, përfshirë atë për zhvillimin rural, ku parashikohet edhe mbështetja për GVV, nuk është subjekt transpozimi në legjislacionin vendas, por ndërkohë parimet dhe rregullat e parashikuara në të duhen zbatuar në mënyrë analoge dhe të përputhur në sistemin vendas të menaxhimit të fondeve të parashikuara për mbështetjen e GVV. Në këtë konteks, ky projektligj transpozon pjesën përkatëse të Regullores së BE 1305/2013 dhe Rregullores 1303/2013, si dhe parimet e këtyre Rregulloreve, e specifikuar edhe në tabelën e përputhshmërisë, bashkëlidhur këtij relacioni, në mënyrë të pjesshme. 


VI. PËRMBLEDHJE SHPJEGUESE E PËRMBAJTJES SË PROJEKTAKTIT

Ky projektligj është hartuar me katër krerë dhe i përbërë nga 19 nene, me përmbajtje si më poshtë:
Kreun I, Dispozita të përgjithshme, përbëhet nga 8 nene, dhe pasqyrohen:  qëllimi i projektaktit që është përcaktimi i parakushteve për krijimin dhe funksionimin e Grupeve Vendore të Veprimit (GVV) të cilët do të mundësojnë, përmes partneritetit lokal dhe metodës nga poshtë-lart, përfshirjen e komuniteteve lokale në identifikimin dhe zbatimin e strategjive të zhvillimit të udhëhequra nga vetë komuniteti, marrjen e vendimeve për alokimin e burimeve të tyre financiare dhe menaxhimin e tyre bazuar në zhvillimin e qëndrueshëm. sigurimin e një mjedisi për investimet në zonat rurale nga vetë komuniteti, ngritjen e kapaciteteve vendore, si dhe zbatimin e strategjive lokale të zhvillimit përmes projekteve lokale; fusha e veprimit, që përcakton parimet bazë, standardet, përgjegjësitë dhe proceset për organizimin dhe funksionimin e GVV-ve, si dhe hartimi dhe zbatimi i strategjive të zhvillimit të udhëhequra nga komuniteti, në harmoni me Politikat e Zhvillimit Bujqësor dhe Rural; përkufizimet e të gjithë termave të përdorura në kuptim të këtij ligji; si dhe, 4 parimet : parimi i partneritetit, parimi territorial, parimi nga poshtë-lart, parimi rrjetëzimit dhe bashkëpunimit, mbi bazën e të cilave do të ngrihen dhe funksionojnë GVV-të.

[bookmark: _Hlk513121695]Kreun II, Organizimi dhe funksionimi  i GVV-ve, përbëhet nga 6 nene dhe përcakton: fushën  e veprimit të GVV-ve, që është mbështetja e rritjes ekonomike, sociale dhe kulturore të komuniteteve të zonës LEADER, përmes rritjes së vlerave të burimeve lokale dhe aseteve, si dhe përmes hartimit e zbatimit të Strategjisë së Zhvillimit Lokal të Udhëhequr nga Komuniteti, duke përcaktuar  llojet e ndryshme të aktiviteteve që mund të promovojë GVV-ja; strukturën e GVV-ve, të cilat krijohen dhe funksionojnë si organizatë jo-fitimprurëse sipas përcaktimeve të ligjit nr. 8788/2001 “Mbi organizatat jo-fitimprurëse”, duke përcaktuar edhe strukturën e brendshme që përbëhet nga: 
· Asamblea e Përgjithshme; 
· Bordi;
· Personeli, që do të përfshijë të paktën, Drejtorin Ekzekutiv dhe Kontabilistin, si dhe organizimin e secilit prej tyre; 
funksionet e GVV-ve, të cilët gjatë zbatimit të strategjisë së zhvillimit lokal të udhëhequr nga komuniteti, duhet të jetë në gjendje të kryejnë këto funksione: 
· të krijojë kapacitetet e aktorëve lokale; 
· të hartojë një procedurë seleksionimi jo-diskriminuese dhe transparente dhe të përcaktojë kritere objektive për seleksionimin e projekteve; 
· të sigurojë koherencë me strategjinë e zhvillimit lokal të udhëhequr nga komuniteti kur seleksionon projektet; 
· të përgatisë dhe publikojë kërkesa për propozime ose një procedurë të vazhdueshme të paraqitjes së projekteve;
· të marrë dhe vlerësojë aplikimet për mbështetje; 
· të përzgjedhë projektet dhe të përcaktojë masën e mbështetjes; 
· të monitorojë dhe zbatoje strategji të zhvillimit lokal të udhëhequra nga komuniteti dhe projektet e mbështetura; 
· [bookmark: _Hlk513310999]të gjallërojë strategjinë e zhvillimit lokal të udhëhequr nga komuniteti për të mundësuar shkëmbime mes aktorëve për sigurimin e informacionit dhe promovimin e strategjisë, dhe të mbështesë përfituesit potencialë duke synuar zhvillimin e projekteve dhe përgatitjen e aplikimeve; 
organizimin e GVV-ve, që gjatë realizimit të misionit të tij publik, kryhen aktivitete në përputhje me parimet e një prokurimi publik efektiv, transparent dhe llogaridhënës si dhe me parimet e menaxhimit të qëndrueshëm financiar, sipas ligjit nr.10296/2010 “Mbi menaxhimin dhe kontrollin financiar”. Por pa rënë ndesh me kërkesat e ligjit të sipërpërmendur,  Asambleja e Përgjithshme e GVV-ve duhet të miratojë një rregullore të brendshme për procedurat e funksionimit të GVV-ve; 
instrumentet financiare, për financimin e GVV-ve që miratohen nga Asambleja e Përgjithshme dhe përfshijnë: 
· tarifën e anëtarësimit; 
· grante; 
· kredi; 
· skema garancie; 
· pjesëmarrje me aksione (në para/në natyrë);
· partneritete publik-privat
· burime të tjera të ligjshme
Si dhe, përcakton konfliktin e  interesit,  që ka potencialin të cënojë paanësinë për shkak të konfliktit të mundshëm ndërmjet interesave individuale, kolektive, profesionale ose publike si dhe adreson kriteret mbi konfliktin e interesit, të cilat duhet të përcaktohen në rregulloren e brendshme të GVV-ve. 

Kreu III, Regjistrimi GVV-ve, përbëhet nga 3 nene dhe përcakton: procedurat e njohjes dhe regjistrimit të GVV-ve me autorizim të Ministrit pas plotësimit të kërkesave të përcaktuara, në regjistrin që do të krijohet sipas modelit të miratuar me urdhër Ministri, si dhe raportimin dhe vlerësimin e GVV-ve mbi baza vjetore, sipas përcaktimeve që do të miratohen me urdhër të Ministrit. 

[bookmark: _Toc449777227]Kreu IV, Dispozita të fundit, përbëht nga 2 nene dhe përcakton:  nxjerrjen e akteve nënligjore nga Ministri, brenda 12 muajve nga hyrja në fuqi e këtij ligji; si dhe përcakton hyrjen në fuqi të këtij ligji, 15 ditë pas botimit në Fletoren Zyrtare.

 
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Institucionet e ngarkuara për zbatimin e këtij projektligji janë Ministria e Bujqësisë dhe Zhvillimit Rural dhe njësitë e vetëqeverisjes vendore bashkitë/qarqet.

VIII.  PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Ky projektligj është hartuar nga grupi i punës i ngritur me urdhrin e ministrit nr. 151  datë  6.4.2018  “Për ngritjen e grupit të punës për përgatitjen e projektligjit mbi zbatimin e qasjes LEADER dhe ngritjen e grupeve vendore të veprimit”. Grupi i punës është mbështetur me ekspertë ndërkombëtar dhe kombëtar nga Kooperacioni Italian. 

1. Dërguar për mendim: 
Projektligji është dërguar për mendim në Ministrinë e Drejtësisë, Ministrinë e Financës dhe Ekonomisë, Ministrinë për Evropën dhe Punët e Jashtme, në Ministrinë e Brendshme, si dhe në Sekretariatin Teknik të Këshillit Konsultativ në Agjencinë për Mbështetjen e Vetqeverisjes Vendore.  

Komentet e ministrive janë konsideruar dhe reflektuar pjesërisht, si më poshtë:

Ministria e Drejtësisë përmes shkresës nr. 8257 datë 25.7.2018 ka dërguar komentet si më poshtë:
· Projektligji vlerësohet si i paqartë nga ana e përmbajtjes. Në relacion mungojnë informacionet e nevojshme për vlerësimin e përmbajtjes.
Projektligji është hartuar bazuar në rregulloret e BE-së, dhe relacioni është plotësuar me sqarimet përkatëse për çdo kre të projekaktit.
· Përmbajtja e projektligjit nuk është në harmoni me rregulloret e BE-së 1305/2013 dhe 1303/2013, të cilat nuk kërkojnë nga shtetet anëtare që të regullojnë me ligj mënyrën e krijimit dhe funksionimit të partnerëve. Kërkohet vetëm përzgjedhja e tyre dhe përfshirja në projektepër të cilët nuk do të kërkohet financim nga Fondi ESI.
Legjislacioni evropian në lidhje me menaxhimin e fondeve strukturore, përfshirë atë për zhvillimin rural, ku parashikohet edhe mbështetja për GVV, nuk është subjekt transpozimi në legjislacionin vendas, por parimet dhe rregullat e parashikuara në të duhen zbatuar në mënyrë analoge dhe të përputhur në sistemin vendas të menaxhimit të fondeve të parashikuara për mbështetjen e GVV. Në këtë konteks, ky projektligj transpozon pjesën pëkatëse të Regullores së BE 1305/2013 dhe Rregullores 1303/2013, si dhe parimet e këtyre Rregulloreve, e specifikuar edhe në tabelën e përputhshmërisë, bashkëlidhur këtij relacioni. 

Ministria e Financave dhe Ekonomisë, përmes sistemit ka dërguar komentet e mëposhtme:
· Kërkohet paraqitja në relacion një analizë e detajuar e kostove të mundshme dhe burimeve financiare të mbulimit të tyre.
Pas pranimit dhe reflektimit të komenteve të Ministrisë së Brendshme, nuk parashikohen kosto të mundshme në këtë projektligj. Kostot do të përcaktohen nga vetë njësitë e vetqeverisjes vendore.
· Si do të paraqitet në buxhet efektet financiare shtesë që rrjedhin nga zbatimi i këtij projektligji.
Efektet financiare, nëse do të pranohen nga njësitë e vetqeverisjes vendore do të mbulohen më fondet e alokuara në buxhetet përkatëse. Efekti në njësitë e vetqeverisjes vendore do të jetë shumë i ulët pasi një GVV ka shtrirje të gjerë dhe mund të përfshijë disa njësi vendore.

Ministria për Evropën dhe Punët e Jashtme, përmes sistemit ka dërguar komentet e mëposhtëme:
· Tabelat e Përputhshmërisë, sipas modelit të pikës 4, të shtojcës së VKM nr. 233 datë 18.3.2015
Pranuar, hartuar tabelat e përputhshëmrisë sipas modelit, bashkëlidhur këtij projketligji.
· Në pikën V të relacionit të bëhet zëvendësimi i termit “acquis communautaire” me “acquis e Be”
Pranuar dhe reflektuar në relacion.

Ministria e Brendshme, përmes sistemit ka dërguar komentet e mëposhtëme:
· Të përshtatet terminologjia e përdorur në projektligj me ndarjen administrativo-territoriale, të miratuar me ligjin nr.115/2014 “Për ndarjen administrativo-territoriale të njësive të qeverisjes vendore”, në veçanti për termin “zonë rurale nënrajonale”, të përdorur në përkufizimin në projektligj, të termit “Zona LEADER”.
Pranuar dhe reflektuar.
· Në nenin 6, të ligjit nr.8788, datë 7.5.2001 “Për organizatat jofitimprurëse”, të ndryshuar, është parashikuar si parim i përgjithshëm, ai i pavarësisë së organizatave jofitimprurëse nga shtetit dhe nenin 7, të tij, janë parashikuar marrëdhëniet e OJF me organet shtetërore, në bazë të së cilit, organet shtetërore mbështesin dhe nxisin veprimtarinë e OJF-ve, pa ndërhyrë në veprimtarinë e tyre. Në këtë kontekst, do të sugjeronim rishikimin e mënyrës së organizimit dhe funksionimit të GVV, me qëllim harmonizimin e këtij projektligji me kuadrin ligjor përkatës.
Ky draftligj përcakton përfshirjen e komuniteteve lokale në identifikimin dhe zbatimin e strategjive të zhvillimit të udhëhequra nga komuniteti në varësi të nevojave të tyre, marrjen e vendimeve për alokimin e burimeve të tyre financiare, dhe menaxhimin e tyre bazuar në zhvillimin e qëndrueshëm, sigurimin e një mjedisi për investimet në zonat rurale nga vetë komuniteti, ngritjen e kapaciteteve vendore, si dhe zbatimin e strategjive lokale të zhvillimit përmes projekteve lokale. Si të tilla njëstë vendore do të jenë pjesë e këtyre veprimtarive.
· Në këto kushte theksojmë se është kopetencë e Këshillit bashkiak dhe këshillit të qarkut, si organe përfaqësuese, të vendosin për masën e financimit të bashkisë dhe qarkut në GVV.
Pranuar dhe reflektuar. 
· Të shpjegohet në relacion dhe të parashikohet në projektligj, çfarë ndodh me një GVV të krijuar sipas ligjit nr.8788/2011, kur ajo çregjistrohet nga struktura përgjegjëse, e caktuar për akreditimin dhe regjistrimin e GVV, sipas përcaktimit të bërë në pikën 4, të neni 15, të projektligjit.
Zbatohet kodi i procedurave administrative.
· Të përcaktohet shprehimisht në projektligj autoritetin që mbikqyr, kontrollon apo auditon përdorimin e fondeve të GVV, të propozuara që të organizohen dhe funksionojnë si organizata jofitimprurëse, në veçanti në lidhje me financimet e bëra nga bashkitë dhe qarqet, në harmoni me parashikimet e ligjin nr.139/2015 “Për vetëqeverisjes vendore” dhe të ligjit nr.8788, datë 7.5.2001 “Për organizatat jofitimprurëse”, të ndryshuar.
Raportimi dhe vlerësimi i GVV, kryhet referuar nenit 16 të projektligjit. Auditimi i fondeve do të kryhet sipas burimit të financimit.  

2. Ridërguar për mendim: 
Projektligji është ridërguar për mendim tek ministritë dhe pas shyrtimit komentet e marra janë konsideruar dhe reflektuar pjesërisht, si më poshtë:

Ministria e Drejtësisë përmes shkresës nr. 112/1 datë 23.3.2021 ka dërguar komentet si më poshtë:
Mbi ligjshmërinë e formës dhe përmbjatjes
Shprehet dakort, duke sygjeruar çështje të zbatimit të unifikuar të teknikës legjislative dhe terminologjisë juridike të aktit si mëposhtë:
Mbi çështjet e zbatimit të unifikuar të teknikës legjislative:
Pikat: 2.2.1; 2.2.2; 2.2.5; 2.3; 2.4; 2.5; 2.6 pjesa e parë; 2.8; 2.9; 2.10.1; 2.10.2; 2.11; 2.12; 2.13, si dhe 2.14, janë konsideruar dhe reflektuar në projektakt.
Pika 2.1: Pas shqyrtimit nuk është konsideruar pasi ky akt nuk mendojmë se bie ndesh me ligjin nr. 8788/2012 “Për organizatat jofitimprurëse”, pasi GVV duhet të regjistrohen sipas një forme juridike të përcaktuar. 
Pika 2.2.3: Pas shqyrtimit nuk është konsideruar pasi reflektohet në nenin 4, të projektaktit.
Pika 2.2.4: pas shqyrtimit nuk është konsideruar pasi përcaktimi sipas ligjit nr. 9817 datë 22.10.2007 “Për bujqësinë dhe zhvillimin rural”.
Pika 2.2.5: Pranuar pjesërisht. Lidhur me togfjalëshin “..një grup i ngjashëm me GVV...”, sqarojmë se grupe mund të jenë organizime të ndryshme të partneritetit.
Pika 2.2.6: Hequr fjala “nën-rajonale” pasi nuk gjen kuptim në akt.
Pika 2.7: Nuk është pranuar pasi shpreh njërin nga parimet ku duhet të mbështeten GVV-të, për funksionimin e tyre.
Pika 2.10.3: Nuk konsiderohet pasi sqarojmë se buxheti i njësive të vetqeverisjes vendore miratohet nga Këshilli Bashkiak.

Ministria e Financave dhe Ekonomisë, përmes shkresës nr. 261/1 datë 25.1.2021, ka dërguar komentet e mëposhtme:
Në pikën 1, kërkohet llogaritja e faturës financiare për pushtetin vendor. Theksojmë së ky  projektligji i propozuar nuk mbart efekte financiare për buxhetin e shtetit. Janë njësitë e vetqeverisjes vendore, që do të përcaktojnë mbështetjen brenda buxhetit të tyre, sipas vendimeve të Këshillave Bashkiakë. 
Në pikën e dytë, sqarojmë se projektakti është konsultuar me Këshillin Konsultativ të Qeverisjes Qendrore me Vetqeverisjen Vendore. Gjithashtu pjesë e hartimit të projektaktit ka qenë dhe shoqata e Bashkive të Shqipërisë, si dhe shoqata për Autonominë Vendore.
 
Ministria për Evropën dhe Punët e Jashtme, përmes shkresës nr. 2056 datë 16.2.2021, ka dërguar komentet, të cilat janë pranuar dhe reflektuar.
Ministria e Brendshme, përmes shkresës nr. 84/2 datë 17.2.2021, ka dërguar komentet e mëposhtëme, të cilat janë pranuar dhe reflektuar pothuasje plotësisht si më poshtë:
Janë pranuar dhe reflektuar pikat: 1, 3, 4 dhe 5.
Pika 2, nuk është pranuar pasi ky draftligj përcakton përfshirjen e komuniteteve lokale në identifikimin dhe zbatimin e strategjive të zhvillimit të udhëhequra nga komuniteti në varësi të nevojave të tyre, marrjen e vendimeve për alokimin e burimeve të tyre financiare, dhe menaxhimin e tyre bazuar në zhvillimin e qëndrueshëm, sigurimin e një mjedisi për investimet në zonat rurale nga vetë komuniteti, ngritjen e kapaciteteve vendore, si dhe zbatimin e strategjive lokale të zhvillimit përmes projekteve lokale. Si të tilla njëstë vendore do të jenë pjesë e këtyre veprimtarive.
Lidhur me pikën 6, sqarojmë se projektakti është konsultuar me Këshillin Konsultativ të Qeverisjes Qendrore me Vetqeverisjen Vendore. Gjithashtu pjesë e hartimit të projektaktit ka qenë dhe shoqata e Bashkive të Shqipërisë, si dhe shoqata për Autonominë Vendore.

3. Ridërguar për mendim
Projektligji është ridërguar për mendim tek ministritë dhe pas shyrtimit komentet e marra janë konsideruar dhe reflektuar pjesërisht, si më poshtë:

Ministria e Drejtësisë përmes shkresës nr. 112/1 datë 23.3.2021 ka dërguar komentet si më poshtë:
Mbi ligjshmërinë e formës dhe përmbjatjes
Shprehet dakort, duke sugjeruar çështje të zbatimit të unifikuar të teknikës legjislative dhe terminologjisë juridike të aktit si mëposhtë:
Mbi çështjet e zbatimit të unifikuar të teknikës legjislative:
Pikat: 2.1; 2.2; 2.4; 2.5; 2.8; 2.10 janë konsideruar dhe reflektuar në projektakt.
Pika 2.3  pranuar pjesërisht. Për togfjalëshin “formë të qëndrueshme në terma gjeografikë, socialë dhe ekonomikë”, sqarojmë se: territori i GVV-së është një territor i vogël, homogjen dhe që karakterizohet nga solidariteti shoqëror me tradita te përbashkëta, identitet lokal, ndjenja e përkatësisë ose nevojat dhe pritshmëri të përbashkëta, si zona e synuar për zbatimin e politikave. Pasja e një zone të tillë si referencë lehtëson njohjen e pikave të forta dhe të dobëta, kërcënimeve dhe mundësive, potencialit dhe identifikimin e pengesave kryesore për zhvillimin e qëndrueshëm. Ndërsa për togfjalëshin “burimet e mjaftueshme” i referohen burimeve minimale që janë të nevojshme për të mbështetur strategjinë që ajo të zbatohet për të arritur objektivat. Për pjesën e sugjerimit “Në pikën 4 parashikohet se kriteret e këtij neni “nuk kanë rol kufizues në përcaktimin e kufijve të zonës LEADER”. Në funksion të qartësisë dhe detyrimit që përmbajtja e projektaktit të jetë shteruese, e qartë dhe të mos lërë vend për interpretim, në përmbajtje të kësaj pike të identifikohen cilat janë rastet konkrete kur kriteret e nenit 6 nuk zbatohen”: nuk merret në konsideratë dhe sqarojmë se në këtë rast nuk kanë rol kufizues kufijtë administrativë të njësive të vetë-qeverisjes vendore. Pra për krijimin e një GVV-je nuk ndiqen kufijtë admiminitrativë të njësive/bashkive që marrin pjesë në të.
Pika 2.6: Pranuar pjesërisht përsa i përket numërimit, pjesa tjetër nuk është konsideruar pasi ky akt nuk mendojmë se bie ndesh me ligjin nr. 8788/2012 “Për organizatat jofitimprurëse”, pasi GVV duhet të regjistrohen sipas një forme juridike të përcaktuar. Në lidhje me komentin që “Parimi i barazisë gjinore nuk përmendet në përmbajtje të këtij ligji, në pjesën e parimeve.” sqarojmë se parimet e përcaktuara në nenin 4 të projektligjit, janë parimet mbi te cilat krijohet një GVV, ndërsa gjatë krijimit të strukturave të GVV duhet të kihet parasysh parimi i barazisë gjinore.
Pika 2.7: Pranuar pjesërisht përsa i përket fjalisë së parë të sugjerimit. Në lidhje me fjalinë e dytë pas shqyrtimit nuk është konsideruar pasi sqarojmë se buxheti i njësive të vetqeverisjes vendore miratohet nga Këshilli Bashkiak.
Pika 2.9: Pranuar pjesërisht në lidhje me sugjerimin për parashikimin e mundësisë së subjekteve të interesuara për t’u ankuar në rastin kur ministri përgjegjës refuzon nxjerrjen e urdhrit për autorizimin e tyre për të vepruar si GVV. Për pjesën tjetër të sugjerimit sqarojmë në nenin 3, gërma (l.), përcaktohet se pranë ministrisë ngrihet struktura përgjegjëse për krijimin, mbajtjen dhe përditësimin e regjistrit të GVV-ve. Verifikimi i dokumentacionit për plotësimin e kushteve formale dhe ushtrimin e aktivitetit të GVV-ve bëhet nga struktura përgjegjëse dhe miratimi i autorizimit bëhet nga Ministri.

Ministria e Financave dhe Ekonomisë, përmes shkresës nr. 13500, datë 28.7.2021 është shprehur parimisht dakord dhe pa komente/sugjerime.

Ministria e Brendshme, përmes shkresës nr. 4160/1 datë 04.8.2021 është shprehur parimisht dakord me sugjerimin për emërtimin në mënyrën e duhur të neni3, të kreut I të projektligjit, sugjerim i cili është marrë në konsideratë dhe reflektuar në projektligj.

Ministria për Evropën dhe Punët e Jashtme, përmes shkresës nr. 9166/1 datë 06.8.2021, ka dërguar komentet për tabelat e përputhshmërisë, të cilat janë pranuar dhe reflektuar.

Sekretariati Teknik i Këshillit Konsultativ të Qeverisjes Qëndrore me Vetëqeverisjen Vendore me shkresën nr.420/1, datë 19.07.2018 dhe Agjencia për Mbështetjen e Vetëqeverisjes Vendore me shkresën nr.420/2, datë 27.07.2021 kanë përcjellë mendimet e dhëna në mbledhjen e Këshillit Konsultativ të Qeverisjes Qëndrore me Vetëqeverisjen Vendore. Referuar këtyre shkresave Agjencia për Mbështetjen e Vetëqeverisjes Vendore shprehet parimisht dakord me projektligjin. Në lidhje me sugjerimet e përcjella, sqarojmë:
Sugjerimi 1, që në Nenin 2 “Fusha e Veprimit”, në fund të paragrafit të shtohet “... në nivel qëndror dhe vendor” është pranuar dhe reflektuar në projektligj.
Sugjerimi 2, nuk është pranuar, pasi neni 5 (pika 1, gërmat a, b dhe c) ka të bëjë me parimin e partneritetit dhe përcakton tipologjinë e partnerëve që marrin pjesë në një GVV.
Sugjerimi 3, që tek përkufizimet të hiqet përcaktimi “zona rurale nën-rajonale”, është pranuar, pasi është sugjeruar edhe nga Ministria e Drejtësisë dhe Ministria e Brendshme.
Sugjerimi 4, nuk është pranuar, pasi bashkëpunimi me GVV/partnerë kombëtarë dhe ndërkombëtarë jepet në nenin 8 – Parimi i rrjetësimit dhe bashkëpunimit.
Sugjerimi 5, që në nenin 5 (6) “Parimi Territorial”, pika 3, kufiri minimal të jetë “jo më pak se 5000 banorë”, për të mos kufizuar zona rurale e malore, ku ka largime të banorëve dhe për të nxitur dhe mbështetur zhvillimin bujqësor dhe rural në këto zona, me mundësi të pakta zhvillimi, nuk është pranuar, pasi kufiri 10000 banorë është vendosur nisur edhe nga Masa Leader në programin IPARD, ndarja administrativo-territoriale, si dhe në rast të një numri më  të vogël se 10000 banorë nuk ka aftësitë manaxhuese për hartimin, zbatimin dhe monitorimin e strategjisë së GVV. Gjithashtu kufiri 10000 – 150000 banorë përcaktohet edhe në Marrëveshjen Sektoriale ndërmjet Republikës së Shqipërisë dhe Komisionit Evropian.
Sugjerimi 6, në nenin 9 (10), “Struktura e GVV”, pika 3, të riformulohet “Asambleja e Përgjithshme e GVV është organi më i lartë vendimmarrës në të cilin të gjithë anëtarët e GVV ftohen dhe marrin pjesë në mbledhje, të paktën një herë në vit, miraton programin e zhvillimit, treguesit kryesorë, kostot e shpenzimeve operacionale për zbatimin e startegjisë së zhvillimit bujqësor e rural dhe zgjedh nga rradhët e saj, Bordin dhe Presidentin e GVV. Këto zgjedhje duhet të ndjekin parimin e partneritetit si dhe barazinë territoriale, gjinore dhe të moshës”: nuk është prauar pasi në pikën 4 të nenit 10, përcaktohet se “Funksionet e Asamblesë së Përgjithshme përcaktohen në statutin e GVV, duke respektuar dispozitat e këtij ligji dhe legjislacionit përkatës në fuqi.”, si dhe në nenin 11, pika 2 “Strategjia e zhvillimit lokal e udhëhequr nga komuniteti miratohet nga Asambleja e Përgjithshme e GVV, konfirmohet nga Ministria përgjegjëse për bujqësinë dhe zhvillimin rural…..”  
Sugjerimi 7, që në nenin 9 (10), që përcakton përgjegjësinë e Bordit të GVV, të hiqet formulimi “në çdo rast nuk mund të kalojnë 25% të shpenzimeve...”, pasi kostot operative, si element i shpenzimeve të fondeve publike të programit të strategjisë së zhvillimit lokal, miratohen nga Asambleja e GVV, ndërsa Bordi i GVV është përgjegjës për autorizimin e shpenzimeve të kostove operative: nuk është pranuar, pasi kjo pikë përcakton që Bordi i GVV autorizon kryerjen e kostove operative dhe duhet të sigurohet që ato nuk kalojnë 25% të shpenzimeve të fondeve publike të kryera në kuadër të strategjisë së zhvillimit lokal të udhëhequr nga komuniteti.
Sugjerimi 8, se vendosja e detyrimit të financimit të paktën e 50% të kostove operacionale të GVV-së nga njësitë e vetëqeverisjes vendore, cënon kompetencat e njësive të vetëqeverisjes vendore, është pranuar dhe ndryshuar sipas sugjerimeve edhe të Ministrive të tjera.

4. Dërguar për ribashkërendim
Projektligji është dërguar për ribashkërendim tek Ministritë dhe pas shqyrtimit komentet e marra janë konsideruar dhe reflektuar pjesërisht, si më poshtë:

Ministria e Financës dhe Ekonomisë, Ministria për Evropën dhe Punët e Jashtme dhe Ministria e Brendshme, përmes sistemit e-aktet, datë 11.3.2021,  janë shprehur dakord.
Ministria e Drejtësisë përmes sistemit, datë 11.3.2021 ka dërguar komentet si më poshtë:
Mbi ligjshmërinë e formës dhe përmbjatjes
Shprehet dakort, duke sugjeruar çështje të zbatimit të unifikuar të teknikës legjislative dhe terminologjisë juridike të aktit si mëposhtë:
Mbi çështjet e zbatimit të unifikuar të teknikës legjislative:
Sugjerimet janë reflektuar plotësisht dhe nuk është e nevojshme të ridërgohet për dakordësi, pasi një pjesë e tyre janë reflektuar dhe në draftin pararardhës (Pika 2.1, 2.2,).
Sqarojmë se lidhur me sugjerimin e dhënë në pikën 2.6 të shkresës , është konsideruar dhe nuk  është reflektuar pasi nuk ngrihet strukturë e re por Ministri me urdhër cakton një strukturë/njësi/grup, për kryerjen e procedurave.
Referuar  nevojës për financime të mundshme nga fondi IPARD për subjektet e këtij ligji, sugjerojmë që Këshilli i Ministrave të dërgoj kërkesë që projektligji të shqyrtohet dhe të miratohet me procedurë të përshpejtuar.

IX.  RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Projektligji i propozuar nuk mbart efekte financiare për buxhetin e shtetit. 

Relacion për projektligjin “Për organizimin dhe funksionimin e grupeve vendore të veprimit”. 

